
  
  

हरियाणा में 8वीं कक्षा के पाठ्यक्रम में गीता को शामिल किया जाएगा

चर्चा में क्यों?
हरियाणा के मुख्यमंत्री नायब सिंह सैनी ने छात्रों में नैतिक मूल्यों की स्थापना के उद्देश्य से कक्षा 8 तक के स्कूली पाठ्यक्रम में भगवद् गीता को शामिल
करने की घोषणा की है। 

मुख्य बिंदु
शिक्षा विभाग के अधिकारियों के साथ बैठक के दौरान मुख्यमंत्री ने सरकारी स्कूलों में गुणवत्तापूर्ण शिक्षा प्रदान करने और राज्य की शिक्षा
प्रणाली में जनता का विश्वास पुनः स्थापित करने के महत्त्व पर बल दिया। 
इसमें छात्र संख्या के आधार पर शिक्षक आवंटन को समायोजित करके शिक्षण स्टाफ की कमी को दूर करने का निर्देश दिया गया है। साथ ही
स्पष्ट किया गया है कि हालाँकि हरियाणा में पर्याप्त शिक्षक हैं, लेकिन उनके उचित वितरण पर ध्यान देने की आवश्यकता है।

यह सुनिश्चित करने के लिये एक व्यापक कार्य योजना विकसित की जा रही है कि अगले शैक्षणिक सत्र तक सभी शिक्षण पद भरे
जाएँ। 

इस बात पर ज़ोर दिया गया है कि बच्चों के समग्र विकास के लिये खेल और स्वच्छता को अनिवार्य बनाया जाना चाहिये।
यह पहल हरियाणा सरकार की शिक्षा की गुणवत्ता में सुधार और राज्य में छात्रों के समग्र विकास को प्रोत्साहित करने की प्रतिबद्धता को
प्रदर्शित करती है।

